
Contraventziones

In custa setzione podides agatare sos servìtzios chi sas amministratziones de sos comunes ponent a disponimentu de sos tzitadinos. Gràtzias a custos servìtzios sa zente podet preguntare tzertificados e àteros documentos, bìere pràticas o pagare sas tassas.

Gràtzias a custu servìtziu sa zente podet controllare in sa retza sas pròpias contraventziones e nche podet finas iscarrigare totus sos mòdulos chi abbisonzant.

Pro onniunu de custos verbales si podet imprentare una còpia de su bulletinu de su contu currente.
Custu servìtziu ddu podet impreare chie est rezistradu ebbia: si intrat ponende su còdighe fiscale o sa partida Iva e sa password.

Pro chie no est galu rezistradu, bastat a cracare su tastu “rezistra.ti” e a cumpilare su mòdulu de rezistratzione.

Pro cale si siat duda, crarimentu o pregunta, podides iscrìere a:………………..

 comunas@regione.sardegna.it
Su servìtziu de Comunas permitit de controllare in sa retza sas pròpias contraventziones, de ddas pagare o de nch’iscarrigare sos mòdulos. Si nche podet iscarrigare finas sa normativa de sas patentes e su Còdighe de s’istrada.

Una contraventzione est su verbale de atzertamentu de una violatzione. Cando un’ufitziale pùblicu si nd’acatat chi calicunu est andadu contra de sa leze o de unu regulamentu, faghet su verbale de atzertamentu. Benit notificadu, a manera ufitziale, deretu in su logu in ue est istata fata sa violatzione o nche podet èssere mandadu a domo de sa pessone cun una notìfica. 

Si sa violatzione a su Còdighe de s’Istrada non benit cuntestada deretu, su verbale devet èssere notificadu intro de 150 dies: si nche benit mandadu prus de 150 dies a pustis, sa pessone chi ddu retzit nche ddu podet torrare a mandare a s’Ufìtziu dae ue dependet s’ufìtziale chi dd’at fatu. In sa notìfica bi devet èssere iscritu pro ite sa violatzione no est istada cuntestada deretu sa die chi est istada fata.

Una borta chi su verbale est istadu cuntestadu, o a pustis de sa prima notìfica mandada a domo, b’at 60 dies de tempus pro pagare sa santzione.
Su verbale podet èssere notificadu dae: sa guàrdia munitzipale, dae messos comunales o cun racumandada.
Si su destinatàriu no est in domo, su verbale podet èssere notificadu a sos famìliares (bastat chi non siant incapatzes e chi tenzant a su nessi 14 annos), a sos cunviventes, a chie traballat in domo sua, a unu bighinu, a su portinaiu o, in casu de pessones zurìdicas, a chie traballat in sa sede.

Si no est possìbile a dare su verbale nen mancu a custas pessones, benit lassadu un’avisu in sa cassitedda de sa posta. In s’avisu si faghet a ischire chi su verbale at a abarrare in Comune e chi una racumandada at a abarrare pro 10 dies in s’ufìtziu postale inditadu in su matessi avisu.

Si in custas 10 dies sa racumandanda non nde benit retirada, at a èssere mandadu un’ateru avisu chi dat tempus pro àteras 10 dies. Passadas custas puru, sa notìfica pro posta racumandada benit cunsiderada intregada.
Si benit fata una violatzione a su Còdighe Istradale e sa pessone chi dd’at fata no est su mere de su mezu, sa notìfica nche benit mandada a ambos duos e su pagamentu at a èssere fatu una borta ebbia, dae su mere de su mezu o dae chie tenet sa neghe.
Sas santziones podent èssere pagadas in sa posta cun su bulletinu postale chi nche benit mandadu paris a sa cuntestatzione o cun unu bulletinu postale cale si siat, inditende:

· sa resone de su versamentu;
· su nùmeru de su verbale;
· sa targa de su mezu multadu;
· si est possìbile, sa data de s’infratzione.

Sas cuietàntzias de pagamentu devent èssere costoidas pro 5 annos. Si podet fàghere ricursu solu si sa contraventzione no est istada galu pagada. Su ricursu devet èssere fatu intro de 60 dies dae sa notìfica de sa contraventzione. Si su Prefetu, bista sa pràtica, pensat chi su ricursu siat bàlidu, emanat unu decretu de archiviatzione. Sinono, benit fatu unu decretu de pagamentu: su tantu de pagare est a su dòpiu e devet èssere pagadu intro de 30 dies dae sa notìfica. Si non si cheret fàghere ricursu a su prefeto si podet fàghere a su Zùighe de Paghe de sa zona in ue est istada fata s’infratzione, intro de 30 dies dae sa notìfica de sa contraventzione.

